
ՀՀ ՊԵՏԱԿԱՆ ԿԱՌԱՎԱՐՄԱՆ 
ՄԱՐՄԻՆՆԵՐԻՆ

ՀՀ ԱԶԳԱՅԻՆ ԺՈՂՈՎԻ ԱՇԽԱՏԱԿԱԶՄԻՆ 

 ՀՀ ՆԱԽԱԳԱՀԻ ԱՇԽԱՏԱԿԱԶՄԻՆ

ԵՐԵՎԱՆԻ ՔԱՂԱՔԱՊԵՏԱՐԱՆԻՆ


Հայտնում ենք, որ ՀՀ կառավարության 2025 թվականի հունիսի 20-ի N 817-Ա որոշմամբ սահմանվել են կապիտալ շինարարական ծրագրերի գնման ընթացակարգերի շրջանակում Քաղաքաշինության կոմիտեի, Հայաստանի տարածքային զարգացման հիմնադրամի կամ Առողջապահական ծրագրերի իրականացման գրասենյակի կողմից կնքված շինարարական աշխատանքների կատարման պայմանագրերը փոխադարձ համաձայնությամբ լուծելու պայմանները: Որոշումը վերաբերում է մինչև դրա ուժի մեջ մտնելը (24/06/2025թ.) նշված պատվիրատուների կողմից կնքված պայմանագրերին:
Նշված որոշման՝
· 1-ին կետի 2-րդ ենթակետի «զ»  պարբերությամբ սահմանվել է, որ այն կապալառուները (այսուհետ՝ Կապալառու), որոնց հետ կնքված պայմանագրերը լուծվում են, պարտավորվում են պայմանագրերը լուծվելուն հաջորդող երեք տարվա ընթացքում չմասնակցել «Գնումների մասին» օրենքի 2-րդ հոդվածի 1-ին մասի 1-ին կետի «ա», «գ», «դ», «ե», «զ» և «է» պարբերություններով նախատեսված պատվիրատուների (այսուհետ՝ Պատվիրատու) կարիքների համար կազմակերպվող գնման ընթացակարգերին՝ ներառյալ համատեղ գործունեության կարգով կամ որպես ենթակապալառու կամ կատարող (գործակալ) հանդես գալու կամ պայմանագիր կնքած կապալառուին ծառայություններ մատուցելու միջոցով. 
· 2-րդ կետի 2-րդ ենթակետով սահմանվել է, որ Կապալառուի տվյալները (անվանումը, հարկ վճարողի հաշվառման համարը և նոր գնման ընթացակարգերին մասնակցության արգելքի սկզբի և վերջնաժամկետի ամսաթվերը) հրապարակվում են www.procurement.am հասցեով գործող գնումների պաշտոնական տեղեկագրի՝ «Երեք տարի ժամկետով գնումների գործընթացին մասնակցելու իրավունք չունեցող մասնակիցների ցուցակ» բաժնում (այսուհետ՝ Ցուցակ): Ընդ որում մասնակցության արգելքի սկիզբը Կապալառուի կողմից կնքված պայմանագրի լուծմանը հաջորդող օրն է. 
· 4-րդ կետով սահմանվել է, որ Կապալառուի կողմից գնման գործընթացներին չմասնակցելու պայմանը ներառվում է Պատվիրատուի կողմից կազմակերպվող գնման ընթացակարգերի հրավերներում, որին չբավարարող մասնակիցների հայտերը գնահատվում են հրավերի պահանջներին անհամապատասխան և մերժվում են, բացառությամբ այն դեպքի, երբ գնման գործընթացի մասնակիցը Կապալառուին առաջարկում է որպես ենթակապալառու կամ կատարող (գործակալ): Այդ դեպքում մասնակցին տրվում է հայտը շտկելու հնարավորություն: Ընդ որում՝ սույն պարբերության մեջ նշված պայմանին չբավարարող հայտի մերժումը, բացառությամբ ենթակապալառուի կամ կատարողի (գործակալի) մասով արձանագրված անհամապատասխանությունը չշտկելու դեպքի, չի համարվում գնման ընթացակարգի շրջանակում ստանձնված պարտավորության խախտում: Պայմանը կիրառվում է նաև ՀՀ կառավարության 04/05/2017թ. N 526-Ն որոշմամբ հաստատված կարգի (այսուհետ՝ Կարգ) 33-րդ կետի 2-րդ ենթակետով նախատեսված կարգով ենթակապալառուի կամ կատարողի (գործակալի) փոխարինման դեպքում: Կապալառուի՝ Ցուցակում ներառվելը դրանում գտնվելու ժամանակահատվածում ինքնաբերաբար հանգեցնում է վերջինիս հետ Կարգի 119-րդ և 120-րդ կետերով նախատեսված՝ փոխկապակցված անձանց գնումների գործընթացներին մասնակցության իրավունքի սահմանափակման՝ ներառյալ որպես ենթակապալառու կամ կատարող (գործակալ) հանդես գալու դեպքում:
Հիմք ընդունելով նշված կարգավորումները, հայտնում ենք որ.
· եթե գնման ընթացակարգին հայտ ներկայացրած մասնակցի տվյալները հայտը ներկայացնելու օրվա դրությամբ ներառված են Ցուցակում, ապա վերջինիս հայտը գնահատվում է հրավերի պահանջներին անհամապատասխանող և մերժվում է՝ դա չորակելով որպես գնման գործընթացի շրջանակում ստանձնված պարտավորության խախտում.
· եթե գնման ընթացակարգին հայտ ներկայացրած մասնակցի տվյալները Ցուցակում ներառվել են մինչև պայմանագրի կնքման օրը, ապա վերջինիս հայտը գնահատվում է հրավերի պահանջներին չհամապատասխանող և մերժվում է: Նման դեպքը չի որակվում որպես գնման գործընթացի շրջանակում մասնակցի ստանձնված պարտավորության խախտում.
· եթե գնման ընթացակարգին հայտ ներկայացրած մասնակցի կողմից հայտով Կապալառուն առաջարկվում է որպես ենթակապալառու կամ կատարող (գործակալ), ապա այդ հանգամանքը համարվում է որպես հրավերի պայմանին չհամապատասխանող և մասնակցին տրվում է այդ անհամապատասխանությունը շտկելու հնարավորություն՝ Կարգի 41-րդ կետով սահմանված պայմաններով և ժամկետներում: Մասնակցի կողմից անհամապատասխանությունը Կարգի 41-րդ կետով սահմանված ժամկետում չշտկելու կամ ամբողջական չշտկելու դեպքում այդ հանգամանքը որակվում է որպես մասնակցի կողմից գնման գործընթացի շրջանակում ստանձնած պարտավորության խախտում.
· եթե գնման ընթացակարգի մասնակիցը Կարգի 119-րդ և 120-րդ կետերով նախատեսված պայմաններով փոխկապակցված է Կապալառուի հետ, ապա հայտը մերժվում է մասնակցի նկատմամբ կիրառվում է «Գնումների մասին» օրենքի 6-րդ հոդվածի 2-րդ մասով նախատեսված կարգավորումը.
· ընտրված մասնակցի հետ կնքված  պայմանագրի կատարման ընթացքում պայմանագրի կողմը Կարգի 33-րդ կետի 2-րդ ենթակետի հիման վրա չի կարող Կապալառուին ներգրավել որպես ենթակապալառու կամ կատարող (գործակալ).
· Եթե ընտրված մասնակցի հետ կնքված պայմանագրի գործողության ընթացքում հայտնաբերվում են Կարգի 33-րդ կետի 8-րդ ենթակետով նախատեսված պայմանները, ապա պայմանագիրը նույն ենթակետով նախատեսված կարգով լուծվում է: 
Միաժամանակ՝
· հայտնում ենք, որ ՀՀ ֆինանսների նախարարի 01.07.2025թ. թիվ 239-Ա հրամանով հաստատվել և www.procurement.am հասցեով գործող գնումների պաշտոնական տեղեկագրի  «Օրենսդրություն» բաժնում հրապարակվել են նշված կարգավորումներից բխող՝ փոփոխված հրավերների օրինակելի ձևերը (այդ թվում ռուսերեն).
· խնդրում ենք սույն գրության պատճենը տրամադրել 
- պետական կառավարման մարմնի համակարգում գործող ՓԲԸ-ներին, ՊՈԱԿ-ներին և հիմնադրամներին.
- նաև մարզի վարչական սահմաններում գտնվող համայնքներին և  վերջիններիս համակարգում գործող ՓԲԸ-ներին, ՀՈԱԿ-ներին և հիմնադրամներին:


	ՀԱՐԳԱՆՔՈՎ՝
    ԱՎԱԳ ԱՎԱՆԵՍՅԱՆ

Կատարող՝ Գոռ Մեհրաբյան,  հեռ. 011-800-147
Հայաստանի Հանրապետություն, Երևան 0010, Մելիք-Ադամյան փող. 1, հեռ. (+374 11) 800002, www.minfin.am

